КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Гортын социальнӧя могмӧдӧмӧн социальнӧй услугаяс сетысь абу коммерческӧй организацияяслы, кодъяс оз лоны канму учреждениеясӧн, Коми Республикаса республиканскӧй сьӧмкуд сьӧм тшӧт весьтӧ субсидияяс сетан пӧрадок вынсьӧдӧм йылысь

“Россия Федерацияын гражданаӧс социальнӧя могмӧдан подувъяс йылысь” Федеральнӧй оланпаслӧн 30 статья, Россия Федерацияса сьӧмкуд кодекслӧн 781 статья серти Коми Республикаса Веськӧдлан котыр шуис:
1. Вынсьӧдны Гортын социальнӧя могмӧдӧмӧн социальнӧй услугаяс сетысь абу коммерческӧй организацияяслы, кодъяс оз лоны канму учреждениеясӧн, Коми Республикаса республиканскӧй сьӧмкудйысь сьӧм тшӧт весьтӧ субсидияяс сетан пӧрадок содтӧд серти.

2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ олысьясӧс социальнӧя доръян да социальнӧя могмӧдан юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь 




          Л. Максимова

Сыктывкар 

2017 вося сора тӧлысь 13 лун 

376 №
ВЫНСЬӦДӦМА

Коми Республикаса Веськӧдлан котырлӧн
2017 во сора тӧлысь 13 лунся 376 №-а шуӧмӧн

(содтӧд)
Гортын социальнӧя могмӧдӧмӧн социальнӧй услугаяс сетысь абу коммерческӧй организацияяслы, кодъяс оз лоны канму учреждениеясӧн, Коми Республикаса республиканскӧй сьӧмкуд сьӧм тшӧт весьтӧ субсидияяс сетан 
ПӦРАДОК

1. Тайӧ Пӧрадокыс урчитӧ абу коммерческӧй организацияяслы, кодъяс оз лоны канму учреждениеясӧн, сы лыдын социальнӧй удж вылӧ веськӧдӧм абу коммерческӧй организацияяслы, кодъясӧс федеральнӧй оланпастэчас серти шуисны йӧзлы колана услугаяс збыльмӧдысьясӧн да пыртісны гортын социальнӧя могмӧдӧмӧн социальнӧй услугаяс сетысь абу коммерческӧй организацияяслӧн реестрӧ (водзӧ лӧсялӧмӧн – Пӧрадок, субсидияяс, организацияяс, социальнӧй услуга), конкурс подув вылын (водзӧ – конкурс) Коми Республикаса республиканскӧй сьӧмкуд сьӧм тшӧт весьтӧ субсидия сетанног.

2. Тайӧ Пӧрадокын вӧдитчӧны шӧр терминъясӧн сійӧ жӧ вежӧртасын, кутшӧмын наӧн вӧдитчӧны “Россия Федерацияын гражданаӧс социальнӧя могмӧдан подувъяс йылысь” Федеральнӧй оланпасын.


3. Субсидия сетан могӧн лоӧ гортын социальнӧя могмӧдӧмӧн социальнӧй услугаяс сетӧмкӧд йитӧдын организацияяслысь ӧтувъя рӧскодсӧ сьӧмӧн могмӧдӧм. 


4. Коми Республикаса республиканскӧй сьӧмкудйысь сьӧмӧн медшӧр вӧдитчысьӧн, коді сетӧ субсидияяс сьӧмкуд ассигнование мындаын, кутшӧмӧс урчитӧма лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкудйын, да сьӧмкуд кӧсйысьӧмъяслӧн лимит мындаын, кутшӧмӧс урчитӧм пӧрадокын вынсьӧдӧма субсидияяс сетӧм вылӧ, лоӧ Коми Республикаса удж, уджӧн могмӧдан да социальнӧя доръян министерство (водзӧ – Министерство).


5. Субсидияяссӧ сетӧны организацияяслы конкурс серти бӧрйӧмлӧн кывкӧртӧдъяс серти Гортын социальнӧя могмӧдӧмӧн социальнӧй услугаяс сетӧм вылӧ субсидия сетӧм йылысь артмӧдчӧмъяс подув вылын (водзӧ – Артмӧдчӧм), кутшӧмъясӧс кырымалӧма Министерство да конкурсын вермысь организацияяс костын.

Артмӧдчӧм формасӧ вынсьӧдӧ Министерство Коми Республикаса сьӧм овмӧс министерствоӧн вынсьӧдӧм типӧвӧй форма серти да йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын Министерствоӧн сійӧс вынсьӧдан лунсянь 3 лун чӧжӧн.

6. Организацияяслӧн категорияӧ, кодъяс вермӧны босьтны субсидия, пырӧны организацияяс, кодъясӧс пыртӧма Коми Республикаса социальнӧй услугаяс сетысьяслӧн реестрӧ, но кодъяс оз участвуйтны канму задание (заказ) збыльмӧдӧмын.

7. Организацияӧн тайӧ Пӧрадоклӧн 9 пунктын индӧм документъяс конкурсын участвуйтӧм вылӧ Министерствоӧ сетан тӧлысь водзын мунысь тӧлысьлӧн медводдза лун вылӧ организацияяслы колӧ лӧсявны татшӧм корӧмъяслы:


1) колӧ, медым организациялӧн эз вӧв вот, ӧктас, страхӧвӧй взносъяс, пеняяс, штрафъяс, прӧчентъяс мынтӧм серти, кутшӧмъясӧс колӧ мынтыны вот да ӧктас йылысь Россия Федерацияса оланпастэчас серти, збыльмӧдтӧм кывкутана могыс;
2) колӧ, медым организациялӧн эз вӧв Коми Республикаса республиканскӧй сьӧмкудйӧ субсидияяс, сьӧмкуд инвестицияяс, кутшӧмъясӧс сы лыдын сетісны мукӧд инӧда акт серти, бергӧдӧм серти нюжӧдӧм уджйӧзыс да Коми Республикаса республиканскӧй сьӧмкуд водзын мукӧд нюжӧдӧм уджйӧзыс;

3) колӧ, медым организация серти эз нуӧдны выль ног котыртӧм, бырӧдӧм, банкротство серти уджъяс;


4) организация оз вермы лоны суйӧрсайса юридическӧй кывкутысьӧн, а сідзжӧ россияса юридическӧй кывкутысьӧн, кодлӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъясӧс пасъянінӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧм канму да мутас лыддьӧгӧ, кодъяс перйӧны вотсӧ кокньӧдӧм вот режим серти да (либӧ) оз урчитны финансӧвӧй операцияяс нуӧдігӧн юӧр восьтӧмсӧ да сетӧмсӧ татшӧм юридическӧй кывкутысьяс серти (офшорнӧй зонаяс), ӧтлаын вевтыртӧ 50 прӧчент.

8. Министерство тайӧ Пӧрадоклӧн 9 пунтын индӧм документъяс примитны заводитан лунӧдз 1 уджалан лунысь оз сёрджык йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын конкурс нуӧдӧм йылысь юӧртӧм документъяс примитан кадколаст, документъяс примитан кад да ин, субсидияяс сетӧм вылӧ сьӧмкуд ассигнование ыджда, период, мый дыра кежлӧ сетӧны субсидиясӧ, гортын социальнӧя могмӧдӧмын нуждайтчысьясӧн шуӧм гражданалысь вочӧжся шӧркодь лыд (водзӧ – социальнӧй услугаяс босьтысьяс), кодъяс олӧны Коми Республикаын лӧсялана муниципальнӧй юкӧнлӧн, кар кытшлӧн мутасын, да тайӧ босьтысьяслы социальнӧй услугаяс сетӧм вылӧ колана социальнӧй услуга лыд, Министерствоӧ сетӧм вылӧ документ лыддьӧг индӧмӧн, кутшӧмӧс урчитӧма тайӧ Пӧрадоклӧн 9 пунктӧн.
 Сэк, кор вежӧны субсидияяс сетӧм вылӧ сьӧмкуд ассигнование ыдждасӧ да (либӧ) периодсӧ, мый дыра кежлӧ сетӧны субсидиясӧ, да (либӧ) социальнӧй услуга босьтысьяслысь вося шӧркодь лыдсӧ, конкурслысь условиеяссӧ вермӧны вежны тайӧ пунктлӧн медводдза абзацын индӧм конкурс нуӧдӧм йылысь юӧртӧмсӧ вежсьӧмъяс пыртӧмӧн конкурслысь условиеяс вежӧм йылысь помшуӧм примитан лунсянь ӧти уджалан лун чӧжӧн.


9. Организация сетӧ Министерствоӧ татшӧм документъяс:


а) конкурсын участвуйтӧм вылӧ заявка (водзӧ – заявка). Заявка формасӧ вынсьӧдӧ Министерство да йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 3 уджалан лун чӧжӧн;


б) организация нимсянь уджъяс вӧчӧм вылӧ документ копия, кутшӧм эскӧдӧ документъяс сетысь мортлысь уджмогъяссӧ;


в) документ копияяс, кутшӧмъяс эскӧдӧны велӧдчӧмсӧ да уджалан стажсӧ (организацияясса юрнуӧдысьяслы), сы лыдын гортын социальнӧя могмӧдан юкӧнын;


г) организацияӧс канмусянь пасйӧм йылысь эскӧданзаписка копия;


д) организацияӧс вот органын учёт вылӧ сувтӧдӧм йылысь эскӧданзаписка копия;


е) организациялысь учредитысь документ копияяс;


ж) уджъёртлысь карта субсидия вуджӧдӧм вылӧ организациялысь банкса реквизитъяс индӧмӧн;


з) гӧгӧрвоӧдана записка, кытчӧ пырӧ татшӧм юӧр:


организация тэчас йылысь;


организацияса быд уджалысь йылысь юӧр форма серти, кутшӧмӧс вынсьӧдӧ Министерство да йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 3 уджалан лун чӧжӧн (гӧгӧрвоӧдана записка дорӧ содтӧд);


социальнӧй услуга лыддьӧг йылысь, кутшӧмъясӧс организация сетӧ Коми Республикаын социальнӧй услугаяс сетысьясӧн сетан социальнӧй услуга лыддьӧг серти, кутшӧмӧс вынсьӧдӧма “Коми Республикаын социальнӧй услугаяс сетысьясӧн сетан социальнӧй услуга лыддьӧг вынсьӧдӧм йылысь” Коми Республикаса Оланпасӧн (водзӧ лӧсялӧмӧн – Лыддьӧг, Коми Республикаса Оланпас), воддза воын сетӧм социальнӧй услуга лыд да найӧс босьтысь лыд йылысь (эскӧдысь документъяс сетӧмӧн);


воддза календарнӧй воын социальнӧй услугаяс сетан торъя уджтасъясысь унджык сетӧм содтӧд социальнӧй услуга лыддьӧг да лыд йылысь форма серти, кутшӧмӧс вынсьӧдӧ Министерство да йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 3 уджалан лун чӧжӧн; 


организацияӧн сетан мукӧд услуга лыддьӧг (кутшӧмъяс оз пырны Коми Республикаса Оланпасӧн вынсьӧдӧм Лыддьӧгӧ), воддза воын сетӧм мукӧд услуга лыд да найӧс босьтысь лыд йылысь форма серти, кутшӧмӧс вынсьӧдӧма Министерстволӧн нормативнӧй инӧда актӧн да йӧзӧдӧма “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 3 уджалан лун чӧжӧн; 


быдӧнлы восьса юӧр ресурсъяс йылысь;


мукӧд юӧр организациялӧн кӧсйӧм серти; 


и) рӧскод нырвизьяс серти субсидия юклӧм йылысь юӧр форма серти, кутшӧмӧс вынсьӧдӧ Министерство да йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 3 уджалан лун чӧжӧн; 


к) буклетъяс, брошюраяс, фотографияяс да мукӧд материал, кутшӧм эскӧдӧ организациялысь быдӧнлы восьса юӧр ресурсъяссӧ.

Сэк, кор тайӧ пунктын индӧм документъясын юӧрӧ пырӧ аспас, аспассӧ дорйӧны аспас видзӧм йылысь Россия Федерацияса оланпастэчас серти.

Тайӧ пунктса “б” - “е” пунктувъясын индӧм документ копияяссӧ колӧ эскӧдны организацияса печатьӧн (эм кӧ) да организацияса юрнуӧдысьлӧн кырымпасӧн. 


Тайӧ пунктын индӧм организацияяслысь заявкасӧ да документъяссӧ босьтӧны тайӧ Пӧрадоклӧн 8 пунктын индӧм конкурс нуӧдӧм йылысь юӧртӧмын индӧм кадколастъясӧ. Факс пыр либӧ электроннӧй пошта пыр воӧм документъяссӧ оз видлавны. Конкурс вылӧ сетӧм документъяссӧ организациялы оз бергӧдны.


Министерствоӧ сетӧм заявкасӧ да документъяссӧ сетӧны видлавны тайӧ Пӧрадоклӧн 13 пунктын индӧм конкурснӧй комиссиялы документъяс примитны помалан лунсянь 2 уджалан лун чӧжӧн.

10. Организация тайӧ Пӧрадоклӧн 9 пунктын индӧм документъяс дорӧ ас кӧсйӧм серти содтӧд вермӧ сетны татшӧм документъяс, кутшӧмъясӧс лӧсьӧдӧма тӧлысьлӧн медводдза лун кежлӧ, кутшӧм мунӧ конкурсын участвуйтӧм вылӧ Министерствоӧ организацияӧн документъяс сетан тӧлысь водзын:


Юридическӧй кывкутысьяслӧн ӧтувъя канму реестрысь либӧ Асшӧр уджалысьяслӧн ӧтувъя канму реестрысь выписка;


вот органлӧн справка сы йылысь, мый организациялӧн абу Россия Федерацияса сьӧмкуд системалӧн сьӧмкудъясӧ вот, ӧктас да мукӧд быть колана мынтӧм серти нюжӧдӧм уджйӧзыс.


Сэк, кор организация ас кӧсйӧм серти эз сет тайӧ пунктын индӧм документъяссӧ, Министерство тайӧ Пӧрадоклӧн 9 пунктын индӧм документъяс сетан лунсянь 3 уджалан лун чӧжӧн корӧ найӧс органъясысь ведомствокостса юӧрӧн йитчан пӧрадокын, кодъяс вӧдитчӧны индӧм документъясӧн (тӧдмӧгъясӧн).

Тайӧ пунктса нёльӧд абзацын индӧм случайын конкурсын вермысьӧс индӧм йылысь помшуӧм примитан кадколастсӧ Министерство нюжӧдӧ кадколаст вылӧ, кутшӧм колӧ корӧм юӧр босьтӧм могысь, но 30 календарнӧй лунысь оз дырджык кежлӧ, мый йылысь юӧртӧны организациялы лӧсялана запрос (запросъяс) ыстан лунсянь 5 уджалан лун чӧжӧн запискаа уведомление ыстӧмӧн.
11. Организацияӧн тайӧ Пӧрадоклӧн 9 да 10 пунктъясын индӧм заявка да документъяс сетігӧн Министерство:

пасйӧ индӧм документъяссӧ налӧн воан лунӧ, мый йылысь документъяс сетан лунӧ организациялы сетӧны расписка-уведомление босьтан документ лыддьӧг да Министерствоӧ налысь воан лун индӧмӧн. Министерствоӧ заявка да документъяс сетан лунӧн лыддьыссьӧ Министерствоын найӧс пасъян лун;
прӧверитӧ документъяссӧ сы серти: 

эм-ӧ став документыс, кутшӧмъясӧс индӧма тайӧ пӧрадоклӧн 9 пунктын; 


абуӧсь-ӧ индӧм документъяс лыддьӧмсӧ сьӧктӧдысь веськӧдӧмъяс, тшыкӧдӧмъяс, торксялӧмъяс.

Документъяс видлавны примитӧмын ӧткажитан подувъясӧн лоӧны: 

тайӧ Пӧрадоклӧн 9 пунктын индӧм документъяссӧ абу тырвыйӧ сетӧм; 
документъяс сетӧм, кӧні эмӧсь найӧс лыддьӧмсӧ сьӧктӧдысь веськӧдӧмъяс, тшыкӧдӧмъяс, торксялӧмъяс.
Сэк, кор эмӧсь ӧткажитӧм вылӧ подувъяс, кутшӧмъясӧс индӧма тайӧ пунктын, Министерство ыстӧ организацияӧ документъяс видлавны босьтӧмын ӧткажитӧм йылысь уведомление татшӧм помшуӧм примитан лунсянь 3 уджалан лун чӧжӧн ӧткажитан помкаяссӧ индӧмӧн.
Сэк, кор организация сетӧ тайӧ Пӧрадоклӧн 9 да 10 пунктъясын индӧм заявкасӧ да документъяссӧ, Министерство пасйӧ индӧм документъяссӧ налӧн воан лунӧ, мый йылысь документъяс сетан лунӧ организациялы сетӧны расписка-уведомление примитӧм документ лыддьӧг да Министерствоӧ налӧн воан лун индӧмӧн. Министерствоӧ заявка да документъяс сетан лунӧн лыддьыссьӧ Министерствоын найӧс пасъян лун. 

Сэк, кор организация тайӧ Пӧрадоклӧн 9 да 10 пунктъясын индӧм заявкасӧ да документъяссӧ сетӧ пошта связь организация, корреспонденция вайысь мукӧд организация пыр, заявкасӧ да документъяссӧ Министерство пасйӧ Министерствоӧ налӧн воан лунӧ налӧн воан ӧчеред серти. Министерствоӧ заявка да документъяс сетан лунӧн лыддьыссьӧ Министерствоын найӧс пасъян лун. Расписка-уведомлениесӧ документ лыддьӧг да найӧ босьтан лун индӧмӧн ыстӧны организацияӧ пошта пыр либӧ заявкаын индӧм электроннӧй пошта пыр электроннӧй документӧн Министерствоын заявка да документъяс пасъяс лунсянь 3 уджалан лун чӧжӧн.


 Тайӧ Пӧрадоклӧн 9 да 10 пунктъясын индӧм документъяс видлалан кывкӧртӧдъяс серти Министерство примитӧ конкурсын участвуйтӧмӧ организацияӧс лэдзӧм (лэдзтӧм) йылысь помшуӧм. 
Сэк, кор Министерство примитӧ конкурс кежлӧ организацияӧс лэдзӧм йылысь помшуӧм, тайӧ Пӧрадоклӧн 9 да 10 пунктъясын индӧм документъяссӧ сетӧны видлавны тайӧ Пӧрадоклӧн 13 пунктын индӧм конкурснӧй комиссияӧ документъяс босьтны помалан лунсянь 2 уджалан лун чӧжӧн.
Организацияяс, кодъяс серти примитісны конкурсын участвуйтны лэдзӧмын ӧткажитӧм йылысь помшуӧм, вермӧны выль пӧв шыӧдчыны тайӧ Пӧрадоклӧн 9 пунктын индӧм заявкаӧн да документъясӧн эрдӧдӧм тырмытӧмторъяс бырӧдӧм бӧрын.
12. Организацияӧс конкурсын участвуйтны лэдзӧмын ӧткажитан подувъясыс сыын, мый:
тайӧ Пӧрадоклӧн 9 пунктын индӧм заявка да документъяс воисны Министерствоӧ документъяс примитан кадколаст помасьӧм бӧрын;
организация оз лӧсяв тайӧ Пӧрадоклӧн 6 да 7 пунктъясӧн урчитӧм корӧмъяслы;

организацияӧн сетӧм тайӧ Пӧрадоклӧн 9 пунктын индӧм документъяс оз лӧсявны тайӧ Пӧрадоклӧн 9 пунктын индӧм корӧмъяслы либӧ индӧм документъяссӧ эз сетны (сетісны эз тырвыйӧ);

организацияӧн сетӧм юӧрыс абу збыль.

Министерство видлалӧ организацияӧн сетӧм документъясын, кутшӧмъясӧс индӧма тайӧ Пӧрадоклӧн 9 пунктын, тӧдмӧгъяслысь збыльлунсӧ сетӧм документъяссӧ сы серти, эмӧсь-ӧ сэні ӧта-мӧдкӧд лӧсявтӧм тӧдмӧгъяс.

13. Конкурснӧй комиссиялысь уджалан пӧрадоксӧ, а сідзжӧ сылысь тэчассӧ вынсьӧдӧ Министерство да йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын Министерствоӧн найӧс вынсьӧдан лунсянь 3 уджалан лун чӧжӧн.

Конкурснӧй комиссиялысь заседаниесӧ нуӧдӧны организацияӧс конкурсын участвуйтны лэдзӧм йылысь Министерстволысь помшуӧм босьтан лунсянь 3 уджалан лун чӧжӧн.

14. Комиссия донъялӧ конкурсын участвуйтны лэдзӧм организациялысь документъяссӧ конкурсын вермысьясӧс бӧръян татшӧм критерийяс серти:       

а) гортын социальнӧя могмӧдан юкӧнын организацияса юрнуӧдысьлӧн уджалан опыт:

10 воысь унджык – 5 балл;

7 восянь 10-ӧдз – 4 балл;

5 восянь 7-ӧдз – 3 балл;

3 восянь 5-ӧдз – 2 балл;

1 восянь 3-ӧдз – 1 балл;

1 воысь этшаджык – 0 балл;

б) персоналлӧн ӧтувъя лыдын организацияса персонал лыдлӧн пай, кодъяслӧн гортын социальнӧя могмӧдан юкӧнын уджалан стажыс 3 воысь унджык:

85% -ысь унджык – 5 балл;

70% -сянь 85%-ӧдз – 4 балл;

55% -сянь 70%-ӧдз – 3 балл;

40%-сянь 55%-ӧдз – 2 балл;

25%-сянь 40%-ӧдз – 1 балл;

25% -ысь этшаджык – 0 балл;

в) социальнӧй уджалысьяслӧн ӧтувъя лыдын организацияса социальнӧй уджалысьяслӧн пай, кодъяс олӧны тайӧ мутасын:

70%-ысь унджык – 5 балл;

60%-сянь 70%-ӧдз – 4 балл;

50%-сянь 60%-ӧдз – 3 балл;

40%-сянь 50%-ӧдз – 2 балл;

30%-сянь 40%-ӧдз – 1 балл;

30%-ысь этшаджык – 0 балл;

г) сетӧм социальнӧй услугаяслӧн ӧтувъя лыдын организацияӧн сетан содтӧд социальнӧй услугаяс лыдлӧн пай:

60%-ысь унджык – 5 балл;

50%-сянь 60%-ӧдз – 4 балл;

40%-сянь 50%-ӧдз – 3 балла;

30% -сянь 40%-ӧдз – 2 балла;

20%-сянь 30%-ӧдз –1 балл;

20%-ысь этшаджык – 0 балл;

д) организациялӧн быдӧнлы восьса содтӧд юӧр ресурсъяслӧн эмлун (кывкӧрталан баллыс сы мында, мыйта быд подкритерий серти босьтӧм баллыс):

юӧрыс абу – 0 балл;

шыӧдчысьлӧн удж да сыӧн сетан услугаяс йылысь брошюраяслӧн да буклетъяслӧн эмлун – 0,5 балл;

шыӧдчысьлӧн жыръясын юӧр сетан стендъяслӧн эмлун – 1 балл;
“Ӧтуввез” юӧртан да телекоммуникация везйын Коми Республикаса олӧмӧ пӧртысь власьт органъяслӧн официальнӧй сайтъясын организация йылысь юӧр йӧзӧдӧм –1 балл;

йӧзӧс юӧртан периодическӧй средствоясын организациялӧн удж да сыӧн сетан услугаяс йылысь юӧр йӧзӧдӧм – 1 балл;
“Ӧтуввез” юӧртан да телекоммуникация везйын организацияса официальнӧй сайтъяслӧн эмлун – 1,5 балл;

е) персоналлӧн ӧтувъя лыдын организацияса уджалысьяслӧн пай (административнӧй да веськӧдлан персонал кындзи), кодъяс бӧръя куим во чӧжӧн кыпӧдісны квалификациясӧ (уджсикас серти бурмӧдісны тӧдӧмлунсӧ) социальнӧй удж либӧ организацияӧн нуӧдан мукӧд удж серти:

80%-ысь унджык – 5 балл;

70%-сянь 80%-ӧдз – 4 балла;

60%-сянь 70%-ӧдз – 3 балла;

50%-сянь 60%-ӧдз – 2 балла;

40%-сянь 50%-ӧдз – 1 балл;

40% -ысь этшаджык – 0 балл;

ж) персоналлӧн ӧтувъя лыдын организацияса вылыс тӧдӧмлуна уджалысьяслӧн пай (административнӧй да веськӧдлан персонал кындзи):

35% -ысь унджык – 5 балл;

30%-сянь 35%-ӧдз – 4 балла;

25%-сянь 30%-ӧдз – 3 балла;

20%-сянь 25%-ӧдз – 2 балла;

15%-сянь 20%-ӧдз – 1 балл;

15%-ысь этшаджык – 0 балл;

з) организацияса социальнӧй уджалысьяслы уджысь мынтысьӧм вылӧ веськӧдӧм сьӧм пай:

85%-ысь унджык – 5 балл;

80%-сянь 85%-ӧдз – 4 балл;

75%-сянь 80%-ӧдз – 3 балла;

70%-сянь 75%-ӧдз – 2 балла;

65%-сянь 70%-ӧдз – 1 балл;


 65%-ысь этшаджык – 0 балл.

Документъяс видлалан бӧртасъяс серти конкурснӧй комиссиялӧн заседание лунӧ конкурснӧй комиссия примитӧ конкурссӧ прӧйдитӧмӧн (прӧйдиттӧмӧн) заявкаяссӧ шуӧм да конкурсын вермысьясӧн организацияӧс шуӧм йылысь помшуӧм.
Конкурснӧй комиссиялысь помшуӧмсӧ оформитӧны конкурснӧй комиссиялӧн сёрнигижӧдӧн конкурснӧй комиссиялӧн заседание лунсянь 5 уджалан лунысь оз сёрджык.

Конкурснӧй комиссияса заседаниелӧн кывкӧртӧдъяс серти конкурснӧй комиссиялӧн сёрнигижӧд оформитан лунсянь 2 уджалан лун чӧжӧн Министерство примитӧ организациялы субсидия сетӧм (сетӧмын ӧткажитӧм) да организациякӧд Артмӧдчӧм кырымалӧм йылысь помшуӧм, кутшӧмӧс йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайтын Министерствоӧн индӧм помшуӧм вынсьӧдан лунсянь 1 лун чӧжӧн.
Субсидияяс сетӧмын ӧткажитан подувъясыс сыын, мый:

организация оз лӧсяв тайӧ Пӧрадокӧн урчитӧм корӧмъяслы да условиеяслы; 

эз сетны (сетісны эз тырвыйӧ) тайӧ Пӧрадоклӧн 9 пунктын индӧм документъяссӧ;

организацияӧн сетӧм тайӧ Пӧрадоклӧн 9 пунктын индӧм документъясыс оз лӧсявны тайӧ Пӧрадоклӧн корӧмъяслы; 

организацияӧн сетӧм юӧрыс абу збыль.

Тайӧ пунктын индӧм помшуӧм примитан лунсянь 5 уджалан лун чӧжӧн Министерство ыстӧ организацияӧ сы серти примитӧм помшуӧм йылысь запискаа уведомление.

Сэк, кор примитӧны организациялы субсидия сетӧмын ӧткажитӧм йылысь помшуӧм, уведомлениеын индӧны ӧткажитӧм вылӧ подувъясӧн лоысь помкаяссӧ.

Конкурсын вермысьӧн шуӧны организацияӧс, коді чукӧртіс медуна балл. Баллъяслӧн ӧткодь лыд дырйи вермӧ сійӧ организация, коді сетіс заявкасӧ мукӧдысь водзджык. 

Министерство “Ӧтуввез” юӧртан да телекоммуникация везйын Министерстволӧн официальнӧй сайтын организацияӧс конкурсын вермысьӧн шуӧм йылысь Министерстволысь нормативнӧй инӧда акт йӧзӧдан лунсянь 10 уджалан лунысь оз сёрджык ыстӧ конкурсын вермысь организацияӧ заявкаын индӧм инпас серти Министерствоса уполномочитӧм мортӧн кырымалӧм Артмӧдчӧм кык экземплярын.
Организацияса уполномочитӧм мортӧн Артмӧдчӧм кырымалӧм бӧрын ӧти экземплярсӧ организация ыстӧ Министерствоӧ.

Конкурснӧй комиссияӧн организацияяслысь заявкаяс да документъяс видлалан лун кежлӧ сетӧма кӧ сӧмын ӧти заявка, Комиссия видлалӧ организациялысь заявкаясӧ да документъяссӧ сы серти, лэдзны-ӧ сійӧс участвуйтны конкурсын тайӧ Пӧрадоклӧн 11, 12 пунктъяс серти. Индӧм организациякӧд Артмӧдчӧмсӧ кырымалӧны конкурс нуӧдтӧг.

Конкурсыс лыддьыссьӧ артмытӧмӧн сэк, кор документъяс примитны заводитчан лунсянь эз сетны ни ӧти заявка.

15. Конкурсын вермысь организациякӧд кырымалӧм Артмӧдчӧмын, коді оз ло социальнӧй удж вылӧ веськӧдӧм абу коммерческӧй организацияӧн да кодӧс шуисны оланпастэчас серти йӧзлы колана услугаяс збыльмӧдысьӧн да кодӧс абу пыртӧма абу коммерческӧй организацияяслӧн реестрӧ, урчитӧны:
а) организациялӧн сӧгласлун сы вылӧ, мый Министерство, Коми Республикаса сьӧм овмӧс министерство да канмусянь сьӧм овмӧс бӧрся видзӧдысь мукӧд орган видзӧдісны социальнӧй услугаяс сетысьӧн субсидияяс сетан условиеясӧ, могъясӧ да пӧрадокӧ кутчысьӧм бӧрся;
б) субсидия ыджда;

в) артмӧдчӧмӧн урчитӧм условиеяссӧ организацияӧн торкалӧм дырйи субсидия мында бергӧдан пӧрадок ;

г) артмӧдчӧмӧ вежсьӧмъяс пыртан подувъяс да пӧрадок, сы лыдын Министерстволы кыдзи сьӧмкуд сьӧм босьтысьлы субсидияяс сетӧм вылӧ сьӧмкуд кӧсйысьӧмъяслӧн водзджык вайӧдӧм лимит чинтӧм дырйи;

д) Артмӧдчӧмсӧ организацияӧн ӧтиладорсянь дугӧдӧмысь ӧлӧдӧм;

е) Министерствоӧн кыдзи сьӧмкуд сьӧм босьтысьӧн ӧтиладорсянь Артмӧдчӧмсӧ дугӧдӧм вылӧ подувъяс;

ж) организацияӧн вӧчӧм убыткасӧ Министерствоӧн кыдзи сьӧмкуд сьӧм босьтысьӧн бергӧдан пӧрадок сэк, кор Министерство кыдзи сьӧмкуд сьӧм босьтысь эз збыльмӧд Артмӧдчӧмӧн урчитӧм кӧсйысьӧмъяссӧ;

з) организацияӧн мукӧд юридическӧй кывкутысьӧс социальнӧй услугаяс сетӧм вылӧ, кутшӧмъясӧс сетӧм вылӧ сылы сетӧма субсидия, корӧмысь ӧлӧдӧм;
и) субсидия тшӧт весьтӧ организацияӧн суйӧрсайса валюта ньӧбӧмысь ӧлӧдӧм, операцияяс кындзи, кутшӧмъясӧс збыльмӧдӧны Россия Федерацияса валютнӧй оланпастэчас серти вылыс технологияа импортнӧй оборудование, сырьё да комплектуйтан изделиеяс ньӧбигӧн (вайигӧн);
к) субсидия сетан кадколастъяс да тшӧкыдлун; 
л) субсидия сьӧм видзӧм йылысь отчётносьт сетан кадколаст да пӧрадок форма серти, кутшӧмӧс вынсьӧдӧма Министерстволӧн нормативнӧй инӧда актӧн да йӧзӧдӧма “Ӧтуввез” юӧртан да телекоммуникация везйын Министерстволӧн официальнӧй сайтын Министерствоӧн вынсьӧдан лунсянь 3 лун чӧжӧн;
м) отчётнӧй финансӧвӧй воын видзтӧм субсидия колясъяссӧ Министерстволӧн лицевӧй тшӧт вылӧ бергӧдан пӧрадок, кутшӧмӧс восьтӧма Коми Республикаса сьӧм овмӧс министерствоын, сэк, кор оз збыльмӧдны Артмӧдчӧмын индӧм социальнӧй услугаяс босьтысьяслӧн вояс шӧркодь лыд серти петкӧдлассӧ.


16. Конкурсын вермысь организациякӧд кырымалан артмӧдчӧмын, коді лоӧ социальнӧй удж вылӧ веськӧдӧм абу коммерческӧй организацияӧн, кодӧс оланпастэчас серти шуисны йӧзлы колана услугаяс збыльмӧдысьӧн да пыртісны абу коммерческӧй организацияяслӧн реестрӧ, урчитӧны тайӧ пӧрадоклӧн 15 пунктын индӧм условиеяссӧ да содтӧд урчитӧны кык воысь абу этшаджык кадколаст вылӧ Артмӧдчӧм кырымалӧм йылысь условие.

17. Субсидиясӧ сетӧны быд тӧлысь мунан тӧлысьлӧн 25 лунысь оз сёрджык конкурсын вермысь организациялӧн рӧштшӧт тшӧт вылӧ Артмӧдчӧмын урчитӧм условиеяс серти. 


18. Организациялы сетан субсидия ыдждасӧ урчитӧны татшӧм формула серти:

V = Чі х Р х N х Kі,

кӧні:


Чі – Коми Республикаын (муниципальнӧй юкӧнлӧн, кар кытшлӧн) і мутасын социальнӧй услугаяс босьтысьяслӧн вося шӧркодь лыд, кодъяс босьтӧны Коми Республикаса Оланпасӧн вынсьӧдӧм Лыддьӧгын индӧм социальнӧй услугаяс;


Р – гортын социальнӧя могмӧдӧмӧн социальнӧй услугаяс сетӧмкӧд йитӧдын организациялысь тӧлысь чӧжся ӧтувъя рӧскодсӧ сьӧмӧн могмӧдан ыдждасӧ социальнӧй услугаяс 1 (ӧти) босьтысь вылӧ лыддьӧмӧн, мый вынсьӧдӧма Министерствоӧн да йӧзӧдӧма “Ӧтуввез” юӧртан да телекоммуникация везйын Министерстволӧн официальнӧй сайтын Министерствоӧн сійӧс вынсьӧдан лунсянь 3 лун чӧжӧн;


N – тӧлысь лыд, кор кутасны сетны социальнӧй услугаяс;


Кі – Коми Республикаын (муниципальнӧй юкӧнлӧн, кар кытшлӧн) і мутасын социальнӧй услугаяс 1 (ӧти) босьтысь вылӧ подув рӧштшӧт мында дорӧ коэффициент.


 Социальнӧй услугаяс ӧти босьтысь вылӧ подув рӧштшӧт мында дорӧ коэффициентъяссӧ вынсьӧдӧ Министерство да йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын найӧс вынсьӧдан лунсянь 3 лун чӧжӧн.


Субсидия ыдждасӧ колӧ стӧчмӧдны периодын, мый дыра кежлӧ сетӧны субсидиясӧ, сэк, кор оз збыльмӧдны Коми Республикаын (муниципальнӧй юкӧнлӧн, кар кытшлӧн) і мутасын социальнӧй услугаяс босьтысьяслысь Артмӧдчӧмын индӧм вося шӧркодь лыд петкӧдлассӧ, кодъяс босьтӧны Коми Республикаса Оланпасӧн вынсьӧдӧм Лыддьӧгын индӧм социальнӧй услугаяс. Субсидия ыджда стӧчмӧдан пӧрадоксӧ индӧны Артмӧдчӧмын.
Субсидия ыдждасӧ оз содтыны да сійӧс оз позь стӧчмӧдны периодын, мый дыра кежлӧ сетӧны субсидиясӧ, сэк, кор Артмӧдчӧмын индӧм петкӧдласыс вевтыртӧ Коми Республикаын (муниципальнӧй юкӧнлӧн, кар кытшлӧн) і мутасын социальнӧй услугаяс босьтысьяслысь вося шӧркодь лыдсӧ, кодъяс босьтӧны Коми Республикаса Оланпасӧн вынсьӧдӧм Лыддьӧгын индӧм социальнӧй услугаяс.

19. Субсидияыс лоӧ торъя могаӧн да сійӧс оз позь веськӧдны мукӧд мог вылӧ. Субсидия сьӧмсӧ абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.


20. Сэк, кор организация торкӧ тайӧ Пӧрадокӧн урчитӧм субсидия сетан условиеяссӧ, а сідзжӧ Артмӧдчӧмӧн урчитӧм условиеяссӧ да кӧсйысьӧмъяссӧ, индӧм мындасӧ колӧ бергӧдны Коми Республикаса республиканскӧй сьӧмкудйӧ татшӧм пӧрадокын:
Министерство субсидия сетан условиеясӧ кутчысьӧмсӧ прӧверитан акт кырымалан лунсянь либӧ Коми Республикаса сьӧм овмӧс министерствосянь да (либӧ) канмусянь сьӧм овмӧс бӧрся видзӧдысь мукӧд органсянь найӧс сетан условиеяс торкалӧмсӧ урчитӧм йылысь тӧдмӧгъяс босьтан лунсянь 10 уджалан лун чӧжӧн, кутшӧмъясӧс эрдӧдӧма прӧверкаяс бӧрын, ыстӧ организацияӧ Коми Республикаса республиканскӧй сьӧмкудйӧ босьтӧм сьӧм бергӧдӧм йылысь уведомление (водзӧ – уведомление);
 организациялы уведомление босьтан лунсянь 30 календарнӧй лун чӧжӧн (уведомлениеын кӧ абу индӧма мӧд кадколаст) быть колӧ бергӧдны Коми Республикаса республиканскӧй сьӧмкудйысь босьтӧм сьӧмсӧ, кутшӧмӧс видзӧма тайӧ Пӧрадокӧн урчитӧм найӧс сетан условиеяс торкалӧмӧн, Коми Республикаса республиканскӧй сьӧмкудйӧ;
сэк, кор организация уведомлениеын урчитӧм кадколастӧ оз збыльмӧд Коми Республикаса республиканскӧй сьӧмкудйӧ босьтӧм сьӧмсӧ бергӧдӧм йылысь Министерстволысь корӧмъяссӧ, Министерство перйӧ индӧм сьӧмсӧ ёрд пӧрадокын Россия Федерацияса оланпастэчас серти.
21. Субсидия сетан условиеясӧ, могъясӧ да пӧрадокӧ кутчысьӧм бӧрся урчитӧм пӧрадокын видзӧдӧны Министерство, Коми Республикаса сьӧм овмӧс министерство да канмусянь сьӧм овмӧс бӧрся видзӧдысь мукӧд орган, сы лыдын прӧверкаяс нуӧдӧмӧн.
1

